
PERANAN NEGARA KUASA
PERTENGAHAN TERHADAP

LAUT CHINA
SELATAN

Laut China Selatan merupakan satu
daripada sebuah wilayah kelautan
yang begitu penting terhadap
keseimbangan ekonomi dan politik
antarabangsa. Wilayah kelautan
yang terbentang seluas kira-kira

3.5 juta kilometer persegi ini
merupakan sebuah wilayah kelautan
yang begitu kaya dengan sumber asli
seperti minyak, gas dan perikanan.

ietnam, Kemboja, Thailand,
VMaIaysia, Indonesia, Brunei dan

Filipina merupakan negara yang
berkongsi wilayah kelautan ini melalui
sempadan yang ditetapkan melalui
Konvensyen Undang-undang Laut
Antarabangsa Pertubuhan Bangsa-
Bangsa Bersatu (UNCLOS). Sempadan
laut antara negara ditentukan oleh
beberapa faktor, iaitu Undang-undang
Laut Antarabangsa, perjanjian bilateral
atau multilateral dan prinsip domestik
negara pesisir di wilayah kelautan
tersebut. Terdapat dua konsep penting
dalam menetapkan sempadan laut
antara negara tersebut, iaitu Zon
Ekonomi Eksklusif (ZEE) dan Perairan
Teritorial.

ZEE merupakan wilayah laut yang
terletak di luar perairan teritorial
sesebuah negara. Negara pantai
memiliki hak ekonomi eksklusif dalam
wilayah ZEE mereka, termasuklah
hak untuk melakukan eksplorasi
dan eksploitasi sumber alam seperti
minyak, gas dan perikanan. Menurut
UNCLOS, batas jarak ZEE diukur hingga
200 batu nautika daripada garis pantai
sesebuah negara, iaitu sekitar 370.4
kilometer. Walau bagaimanapun,
terdapat beberapa pertimbangan
yang mempengaruhi ukuran jarak ZEE
sesebuah negara seperti pulau tertentu
yang kadang kala mempunyai jarak
yang jauh dari garis pantai tanah besar
sesebuah negara.

Perairan territorial pula merujuk
bahagian kawasan laut yang terletak

di sekitar sesebuah negara dan
bersempadan dengan daratan atau
pulau yang menjadi sebahagian
daripada negara tersebut. Negara
maritim atau negara pesisir memiliki
kedaulatan penuh atas perairan
teritorialnya, manakala bagi kapal
asing harus mematuhi undang-
undang negara tersebut ketika
melintasi wilayah ini. Sebagaimana
yang digariskan oleh UNCLOS,
wilayah perairan yang melebihi 200
batu nautika daripada garis pantai
sesebuah negara tidak lagi berada di
bawah kedaulatan negara tersebut

dan secara teknikalnya, status wilayah

perairan tersebut berada di bawah
perairan antarabangsa. Apabila
disebut sebagai wilayah perairan
antarabangsa, tidak ada mana-mana
negara mempunyai hak ke atas
wilayah perairan berkenaan sekiranya
negara tersebut tidak mempunyai

kedaulatan terhadap sesebuah daratan

yang disebut sebagai pulau di dalam

kawasan perairan antarabangsa itu.
Tuntutan beberapa buah kawasan

di wilayah Laut China Selatan

merupakan suatu perkara yang

biasa oleh negara pesisir perairan ini

kerana didasari oleh faktor sejarah dan
kepentingan nasional negara-negara
terbabit. Walau bagaimanapun, menjadi
suatu perkara yana luar biasa dan tidak
sepatutnyz apabila terdapat negara lain
yariidak berada di sesebuah wilayah

dikemukakan melalui sejarah wilayah
perairan tersebut yang berada di bawah
pengaruh China semenjak sekian lama.
Walaupun peta sembilan garis putus ini
tidak diiktiraf oleh banyak negara dan
tidak selaras dengan prinsip hukum laut
antarabangsa, terutamanya UNCLOS,
China dengan angkuh telah menjalankan
operasi pemilikan di wilayah kelautan ini

melalui rondaan armada ketenteraan
mereka. Negara anggota ASEAN yang
bersempadan secara langsung dengan
Laut China Selatan telah menentang
tuntutan China melalui rancangan
sembilan garis putus ini dan menyeru
agar pertikaian ini diuruskan melalui
prinsip UNCLOS dan dialog diplomatik.

Peranan Negara Kuasa Pertengahan
Negara kuasa pertengahan seperti
Indonesia dan Malaysia yang
berhadapan secara langsung dalam
konflik ini mempunyai keupayaan
mendapatkan pengaruh negara

kuasa pertengahan lain yang tidak
berhadapan secara langsung dalam
konflik ini seperti Singapura dan
Thailand untuk menyokong tindakan
menghalang perluasan hegemoni China
di wilayah Laut China Selatan dalam
kerangka ASEAN.

Negara kuasa pertengahan merujuk
negara yang mempunyai pengaruh
ekonomi dan politik yang signifikan,
serta aktif dalam aktiviti diplomatik
melalui pertubuhan serantau dan
antarabangsa, namun tidak sekuat
negara kuasa besar seperti Amerika
Syarikat (AS) atau China. Analisis
teoritikal dalam cabang ilmu hubungan
antarabangsa melalui pendekatan
negara kuasa pertengahan dapat
dilihat melalui beberapa perkara, iaitu
peranan ekonomi, diplomasi ekonomi,
kemampuan berunding, keupayaan
mendapatkan pengaruh politik dan
komitmen aktif terhadap usaha ke arah
keamanan serantau.

Indonesia, I.1alaysia, Singapura
dan Thailand merupakan negara
kuasa pertengzhan yang mempunyai
kekuatan ekonomi yang cukup besar
pada peringkat Asia Tenggara. Negara
kuasa pertengzian lazimnya cenderung
menggunakan diplomasi ekonomi untuk
mencapai matlamat politik mereka.
Melalui pertubuhan ASEAN, Indonesia,
Malaysia, Singapura dan Thailand
mampu menggunakan daya tarikan
ekonomi mereka sebagai alat untuk
merangsang kerjasama dan konsensus
dalam hal keselamatan di ASEAN.

Selain itu, mereka lazimnya
Mmempunyai reputasi sebagai negara
Yang dapat berunding sesuatu isu
secara efektif. Malaysia misalnya,
mampu berperanan sebagai perantara
dalam sesebuah pertikaian dalam
ASEAN, menyumbang kepada )
Pencapaian konsensus dan koordinasi

isu keselamatan sebagaimana yang
pernah ditunjukkan dalam isu Selatan
Thailand dan Selatan Filipina.

Pengaruh negara kuasa
pertengahan juga dapat dianalisis
melalui komitmen terhadap keamanan
dan kestabilan serantau. Hal ini dapat
dilihat dalam peranan aktif negara
tersebut dalam menyokong inisiatif
dan mekanisme keamanan ASEAN
sebagaimana yang diusahakan
Malaysia melalui kewujudan ZOPFAN,
iaitu Zon Aman, Bebas dan Berkecuali
di rantau Asia Tenggara. Secara
keseluruhan, melalui analisis teoritikal
negara kuasa pertengahan, dapat
difahami bahawa Indonesia, Malaysia,
Singapura dan Thailand memainkan
peranan penting dalam mencapai
keberkesanan ASEAN dalam hal-hal
keselamatan, dengan menggabungkan
daya tarikan ekonomi, kemampuan
diplomasi dan komitmen terhadap
keamanan serantau.

Malaysia, Indonesia dan
Thailand secara diplomatik lazimnya
mengamalkan kaedah “hedging”
dalam penggubalan dasar luarnya.
Sebagaimana yang dinyatakan oleh
Profesor Dr. Kuik Cheng Chwee
dari Institut Kajian Malaysia dan
Antarabangsa (IKMAS) Universiti
Kebangsaan Malaysia, terma "hedging”
mula digunakan dalam bidang
pengajian hubungan antarabangsa
pada dekad 1990-an apabila para
sarjana hubungan antarabangsa
mengkaji berkenaan tingkah laku
negara selepas era Perang Dingin
berakhir. Menurut beliau, kaedah
“hedging” merujuk tindakan sesebual;
negara mengambil pendekatan tidak

menyebelahi mana-mana negara kuasa

besar dengan menjalin hubungan
diplomatik dengan kedua-dua atau
lebih terhadap kuasa besar dunia.

Hal ini bertujuan untuk mendapatkan
seberapa banyak manfaat daripada
kuasa yang bertentangan untuk
mengatasi risiko jangka panjang yang
mungkin timbul dalam suasana yang
buruk.

Walau bagaimanapun, menurut
Profesor Dr. Kuik Cheng Chwee,
Malaysia menjalankan dasar "hedging"
secara lebih ringan dan fleksibel dalam
dasar luarnya. Dasar “hedging" yang
lebih ringan atau disebut sebagai
“light hedgers" apabila sentiasa
mengelak daripada menyebelahi

bertentangan bagi menyediakan jalan
keluar jika timbul kebuntuan. Namun
begitu, mereka juga memaparkan
ketegasan terhadap kuasa besar
secara tidak langsung, tidak terlalu
menonjol dan tidak berkonfrontasi.
Hal ini disebabkan oleh paksi utama
dasar Malaysia terhadap China

ialah kerjasama dan konsultasi,
bukannya konfrontasi. Walaupun
Malaysia menerima Inisiatif Jalur dan
Laluan China (BRI), Malaysia juga
mempamerkan sensitiviti yang tinggi
terhadap isu di Laut China Selatan dan
menggunakan pengaruhnya sebagai
negara kuasa pertengahan dengan
tegas dengan menggunakan platform
ASEAN sebagai kaedah diplomasi
secara kolektif.

Terdapat mekanisme efektif secara
diplomasi di dalam ASEAN yang
membolehkan negara anggota untuk
berbincang dan berkongsi pandangan
mengenai isu keselamatan melalui
ASEAN Regional Forum (ARF) dan East
Asia Summit selain pengembangan

Kod Etika di Laut China Selatan. ASEAN,

melalui negara kuasa pertengahan
seperti Indonesia dan Malaysia juga
boleh menggunakan kemampuan
diplomasi dengan negara kuasa besar
lain seperti AS untuk menekan China
agar mengendurkan tuntutan mereka
di wilayah perairan ini. Sebagaimana
China, AS juga mempunyai kepentingan
¢lan hubungan baik dengan negara
dirantau ini bukan sahaja dengan
indonesia dan Malaysia malahan
dengan Singapura, Thailand dan
Filipina. Rujukan kepada pihak

ketiga seperti Mahkamah Keadilan
Antarabangsa (ICJ) atau Tribunal
Timbang Tara adalah merupakan
pilihan terakhir dalam mencapai
penyelesaian, sekali gus menekan
China melalui penguatkuasaan
undang-undang antarabangsa.
Realitinya, negara kuasa pertengahan
tidak mempunyai kekuatan
ketenteraan yang mencukupi untuk
berkonfrontasi secara langsung
dengan China sebagai negara kuasa
besar, namun senjata yang paling
ampuh dan realistik untuk digunakan
buat masa ini ialah melalui kemahiran
diplomasi yang penuh hikmah. u

Penulis merupakan penganalisis sosial yang
sedang menyambung pengajian pada peringkat

